
						З пляцоўкі Вікікрыніцы

					

					


					
					
					Гэта старонка была вычытаная
Мінаў за годам год!

Ня зналі супакою…

Гнеў „пакрыўджаных“

прышлося сунімаць.

Народ —

адна сям‘я сусьвету.

Што-ж такое?

Мы ведаем:

бяз вырадкаў

сям‘і яшчэ няма.

І хоць-бы ў нас, —

Савецкая краіна.

Дыктатура. Пролетарыят.

А зноў — вылазіць

за прылавак магазыну,

як масла на ваду,

буржуй і бюрократ.

Браты іх туляцца

пад стрэхамі Эўропы,

вылазяць новыя

на нашы берагі.

Часамі хочацца

раздуць застыўшы попел

і рэволюцыяй

ударыць

раз,

другі!

